
GESKIEDENIS: VRAESTEL II 
 
Tyd: 2 uur 100 punte 
 
 
LEES ASSEBLIEF DIE VOLGENDE INSTRUKSIES NOUKEURIG DEUR 
 
1. Hierdie vraestel bestaan uit 5 bladsye. Maak asseblief seker dat jou vraestel volledig is. 
 
2. Lees die vrae noukeurig deur. 
 
3. Beantwoord EEN vraag uit Afdeling A en EEN vraag uit Afdeling B. 
 
4. Alhoewel akkurate en voldoende feitelike kennis 'n voorvereiste is, is dit net so belangrik om 

die relevante inligting krities toe te pas in die beantwoording van die vrae. 
 
5. Begin elke vraag op 'n nuwe bladsy.  
 
6. Nommer jou antwoorde presies soos wat die vrae in die vraestel genommer is.  
 
7. Dit is in jou eie belang om leesbaar te skryf. Werk op 'n geordende wyse en bied jou 

antwoorde so netjies as moontlik aan. 

AFDELING A BEREDENEERDE OPSTEL 
 
Beantwoord EEN vraag in hierdie afdeling. 
 
'n Beredeneerde opstel wat bewys lewer van ontleding, interpretasie, verduideliking en 
argumentering word verlang. Dit moet ongeveer 800 – 900 woorde lank wees. 
 
TEMA  ONAFHANKLIKE AFRIKA 
 
VRAAG 1 
 
'Sommige geskiedkundiges redeneer dat die sosiale, ekonomiese en politieke uitdagings waarvoor 
die Kongo na onafhanklikheidswording te staan gekom het, deur Mobutu Sese Seko veroorsaak is.' 
 
Evalueer die geldigheid van die stelling hierbo met verwysing na die rol wat Mobutu Sese Seko 
gespeel het. 
 
    [70] 
 

OF 
 
 

TEMA  BURGERLIKE SAMELEWINGSPROTES VANAF 1950's TOT 1970's 
 
VRAAG 2 
 
'King se verbintenis tot nie-gewelddadige optrede het die vooruitgang van die burgerregte 
belemmer.' 
 
Evalueer die geldigheid van die stelling hierbo met verwysing na die rol wat Martin Luther King Jr. 
in die Burgerregtebeweging gespeel het tot en met sy dood in 1968. 
     [70] 
 
 

OF 
 
 

TEMA  BURGERLIKE WEERSTAND IN SUID-AFRIKA 1970's EN 1980's 
 
VRAAG 3 
 
'Die implementering van Afrikaans as 'n onderrigmedium in swart skole was die enigste oorsaak 
wat gelei het tot die Soweto-opstand van 1976.' 
 
Evalueer die geldigheid van die stelling hierbo met verwysing na die oorsake van die Soweto-
opstande in 1976. 
    [70] 
 

70 punte 

AFDELING B UITGEBREIDE SKRYFWERK 
 
Beantwoord EEN vraag in hierdie afdeling. 
 
Die uitgebreide skryfstuk moet ongeveer 350 – 400 woorde lank wees. Gebruik jou eie kennis, en 
verwys ook na die visuele materiaal by die beantwoording van hierdie vraag. 

 
TEMA  ONAFHANKLIKE AFRIKA 
 
VRAAG 4 
 
Julius Nyerere, die president van Tanzanië in die 1960's, het verskeie beleide ingestel om sosiale en 
ekonomiese ontwikkeling in die land te bevorder. Hy het op 13 Maart 1964 op die voorblad van 
Time, The Weekly Newsmagazine verskyn. 
 

 
[Vertaal: Time (Aanlyn). Beskikbaar by : <http://content.time.com>  

(Verkry 1 Februarie 2015)] 
 
Verduidelik die ekonomiese en politieke uitdagings wat Tanzanië na uhuru* moes trotseer deur die 
volgende vrae te beantwoord: 
 
(a) Watter ekonomiese en politieke hervormings het Nyerere in die 1960's in Tanzanië ingestel? 
 
(b) Hoekom het Nyerere sy ekonomiese en politieke hervormings na uhuru in Tanzanië 

bekendgestel? 
     
(c) Hoe suksesvol was Julius Nyerere se ekonomiese en politieke hervormings? 
 
*uhuru verwys na die verkryging van onafhanklikheid vir Afrika-state in die 1960's. Dit is die Swahili-woord vir 
'vryheid'. 
 
    [30] 

OF  

TEMA BURGERLIKE SAMELEWINGSPROTES VANAF 1950's TOT 1970's 
 
VRAAG 5 
 
Die foto hieronder wat in die vroeë 1970's geneem is, wys twee ontvangers van die Black Panthers 
se gratis voedingskema in Oakland, Kalifornië. 
 

 
[Beskikbaar by: <http://www.atlantablackstar.com> (Verkry 26 Maart 2015)] 

 
Verduidelik hoe die Black Panthers in die 1960's en 1970's bygedra het tot die stryd om 
rassegelykheid in die Verenigde State van Amerika deur die volgende vrae te beantwoord: 
 
(a) Wat het bygedra tot die ontstaan van die Black Panthers in die noordelike state van die 

Verenigde State? 
    
(b)  Watter metodes het die Black Panthers in die 1960's en 1970's in die stryd om 

rassegelykheid in die Verenigde State aangewend? 
     
(c) Hoe suksesvol was die Black Panthers in hul stryd om rassegelykheid in die 1960's en 

1970's in die Verenigde State? 
    [30] 
 
 

OF 

TEMA BURGERLIKE WEERSTAND IN SUID-AFRIKA IN DIE 1970's EN 1980's 
 
VRAAG 6 
 
Die UDF was een van die belangrikste protesorganisasies van die 1980's in Suid-Afrika. Die 
plakkaat hieronder het in 1985 verskyn. 
 

 
[Beskikbaar en vertaal uit: Judy Seidman, Red on Black: the Story of the South African 

Poster Movement, STE, Johannesburg, 2007, bladsy 136 (Verkry 9 February 2015)] 
 
Verduidelik hoe die UDF in die 1980's druk op die Suid-Afrikaanse regering geplaas het deur die 
volgende vrae te beantwoord: 
 
(a) Wat het tot die stigting van die UDF in 1983 gelei? 
   
(b)  Watter taktiek het die UDF gebruik om teen apartheid te betoog? 
   
(c) Hoe suksesvol was die UDF om sy doelstellings te bereik? 
    [30] 
 

30 punte 
 
     Totaal: 100 punte 

